
GOUVÈNÈ CUOMO ANONSE THRUWAY AP FÈMEN ANT ZÒN BUFFALO AK LIY PENNSYLVANIA AKÒZ 

MOVE TAN IVÈ MALOUK 

 

Gouvènè a Aktive Sant Operasyon Ijans Eta a pou Swiv Tanpèt Ivè a nan Rejyon Lwès New York 

 

Akimilasyon Twa Pye Nèj Pral Kreye Kondisyon Vwayaj Difisil ak Danjere  

 

Gouvènè Andrew M. Cuomo jodi a te anonse gen kote nan New York State Thruway nan rejyon Lwès 

New York ki pral fèmen akòz move tan ivè malouk. Thruway ant Exit 55 (Route 

219/Lackawanna/Springville/Orchard Park/West Seneca) ak Exit 61 (Shortman Road, Ripley) an pral 

fèmen pou machin komèsyal bò 3 zè apremidi a. Apati 8è aswè a, tout machin kap woule nan direksyon 

lwès sou Thruway a pral detouten kite wout la nan Exit 50 (I-290 lwès), epi tout sikilasyon nan direksyon 

lès la pral detounen soti nan Exit 61 (Shortman Road, Ripley). 

 

Anplis, anba direksyon Gouvènè a, Sant Operasyon Ijans Eta a pral ouvri bò 8è aswè a sou baz kondisyon 

tan ivè yo prevwa nan Buffalo ak rejyon Lwès New York. 

 

Fèmti a se yon mezi prekosyon akòz yon tan ivè estraòdinè ki prevwa pou l pote 36 pous nèj nan jou kap 

vini an plis yon demi jounen ankò, nèj ki gen efè lak nan sèten zòn jjska kat pous chak inèdtan, rafal van 

jika 40 mayl chak inèdtan ak tanperati ekivalan refwadisman kap nan 40 degre anba zewo. Thruway nan 

zòn sa pral relouvri lè kondisyon yo va pèmèt. 

 

Chofè sou Pennsylvania ak pwent lwès dwe soti sou Thruway nan exit 46 (Henrietta) nan I-390 direksyon 

sid epi apre nan I-86 direksyon nan Pennsylvania. Vwayajè ki prale nan direksyon lès nan Pennsylvania 

dwe soti nan I-86 direksyon lès epi kontinye direksyon nò sou I-390 nan Thruway a nan Henrietta. 

 

“Poutèt gwo chit nèj ki ka genyen epi, pafwa, viziblite zewo, mwen mande Thruway Authority pou l 

fèmen pati nan Thruway a ki nan Rejyon Lwès New York pou rezon sekirite”, te deklare Gouvènè Cuomo. 

“Anplis, tout Nouyòkè nan zòn lan dwe pran anpil prekosyon si yo gen pou kite lakay yo oubyen vwayaje 

nenpòt kote. Prekosyon sa yo ap pran pou asire sekirite vwayajè nan machin, epi mwen mande prese 

prese pou Nouyòkè nan Lwès New York swiv kondisyon tan an epi swiv tout enstriksyon otorite ijans yo 

bay.” 

“Jan sa toujou ye, prensipal priyorite nou se sekirite vwayajè, epi kondisyon ak previzyon jounen jodi a 

jistifye fèmti Thruway a ant zòn Buffalo ak liy eta Pennsylvania a pita jodi a. Ekip kap retire nèj sou 

Thruway a pral travay pandan tout tanpèt la epi objektif nou se relouvri wout la lè kondisyon yo va 

pèmèt sa,” te deklare Direktè Egzekitif Thruway Authority a, Thomas J. Madison. “N ap detounen chofè 

nan direksyon sid kap soti zòn Rochester ak lwès sou I-86 paske wout sa yo sipoze gen mwens enpak 

tanpèt la, men na p mande prese prese pou tout chofè itilize anpil prekosyon toutan pandan tanpèt la.” 

 

Thruway Authority pral gen 66 chasnèj ak 188 operatè disponib pandan tanpèt la, ak tou kèk chasnèj ak 

operatè ki soti nan lòt divizyon Thruway a. Anplis gwo ventilatè nèj ki monte sou kamyon, ATV ak 

motonèj ki baze nan rejyon Lwès New York epi ki mobilize pou entèvansyon nan tanpèt la, lòt ventilatè 

nèj al motonèj vini stasyone tou nan zòn lan pou si gen bezwen pandan siklòn lan. 

 

Thruway a gen apeprè 25.000 tòn sèl wout sou plas nan zòn Buffalo, ansanm ak yon gwo kantite klorid 

mayezyòm, yo itilize tou pout trete wout ak fè prevansyon fòmasyon vèglas. 

 

Depatman Transpò Eta New York (DOT) genyen 170 chasnèj ak 455 operatè nan rejyon an pou fè fas ak 

kondisyon tanpèt. 

 

Thruway Authority a te voye 10 chasnèj ak 11 operatè nan Long Island semèn pase pou ede DOT pandan 

tanpèt nèj ki te genyen nan jedi ak vandredi. Tout chasnèj ak operatè sa yo retounen nan zòn Buffalo. 

